
 2021-ci ildə Əmək və Əhalinin Sosial Müdafiəsi 
Nazirliyinin tabeliyindəki Dövlət Sosial Müdafiə Fondu 
tərəfindən 752 min şəxsə sosial müavinət və təqaüd 
ödənilib.

Nazirlikdən verilən 
məlumata görə, on-
lardan 466 min nəfəri 
sosial müavinətlə, 286 
min nəfəri Prezidentin 
aylıq təqaüdü ilə təmin 
olunub.

Keçən il əhaliyə 
 sosial müavinətlər 
üzrə 588 milyon 
manat, təqaüdlər üzrə 
əvvəlki ilə nisbətən 
28% çox olmaqla 417 milyon manat ödənilib.

Son üç ildə müavinət və təqaüdlərin də elektron təyinatı 
sistemləri (24 növ e-təyinat sistemi) işə salınıb və ötən dövrdə 
220 min, o cümlədən 2021-ci ildə 120 min müavinət və təqaüd 
təyinatı e-sistem üzərindən proaktiv qaydada aparılıb.

“Xalq qəzeti”

FHN Sənayedə İşlərin Təhlükəsiz Görülməsi 
və Dağ-mədən Nəzarəti Dövlət Agentliyi 

qayda pozuntusunun qarşısını alıb

Fövqəladə Hallar Nazirliyi Sənayedə 
İşlərin Təhlükəsiz Görülməsi və Dağ-
mədən Nəzarəti Dövlət Agentliyi 
istehsalatda təhlükəsizliyin təmin edilməsi 
istiqamətində fəaliyyətini davam etdirir.

Belə ki, Fövqəladə Hallar Nazirliyinin 
“112” qaynar telefon xəttinə Bakı şəhəri, 
Əhmədli qəsəbəsi, M.Hadi küçəsi 77 ün-
vanında yerləşən doqquzmərtəbəli yaşayış 
binasının liftinin qəzalı vəziyyətdə olması 
barədə vətəndaş tərəfindən müraciət daxil 
olub.

Müraciətlə əlaqədar dərhal FHN 
Sənayedə İşlərin Təhlükəsiz Görülməsi və 
Dağ-mədən Nəzarəti Dövlət Agentliyinin 
müfəttişləri tərəfindən həmin binadakı liftə 
baxış keçirilib. Baxış zamanı həqiqətən də 
liftin müvafiq təhlükəsizlik tələblərinə cavab 
vermədən istismar edildiyi və beləliklə, insan 
həyatı və sağlamlığı üçün təhlükə yaratdığı 
müəyyən olunub.

Qeyd olunanlar nəzərə alınaraq, liftdə aş-
kar olunmuş texniki təhlükəsizliklə bağlı po-
zuntuların aradan qaldırılması üçün aidiyyəti 
müəssisə qarşısında məsələ qaldırılıb və 
pozuntuların qısa müddətdə aradan qaldırıla-
raq liftin təhlükəsiz istismarı təmin edilib.

“Xalq qəzeti”

Ötən il 4 milyard  
592 milyon manat 

pensiya vəsaiti ödənilib 
 Pensiyalarda 

artım  dinamikası 
2021-ci ildə də 
davam edib. Keçən 
il pensiyaların orta 
aylıq məbləği 9 faiz 
artaraq 331 manata, 
o cümlədən yaşa 
görə pensiyaların 
orta aylıq məbləği 
8 faiz artaraq 358 
manata çatıb.

Əmək və Əhalinin Sosial Müdafiəsi Nazirliyinin 
tabeliyindəki Dövlət Sosial Müdafiə Fondu tərəfindən ötən 
il də sosial ödənişlərin, o cümlədən pensiyaların hər ay 
müvafiq qrafik əsasında vaxtlı-vaxtında ödənişi təmin edilib. 
Ümumilikdə, 2021-ci ildə pensiya təminatı üzrə əvvəlki ilə 
nisbətən 118 milyon manat çox olmaqla 4 milyard 592 milyon  
manat vəsait ödənilib.

2019-cu ilin əvvəlindən pensiya təyinatı  avtomatlaşdırı-
lıb. Ötən dövrdə 48,3 min, o cümlədən 2021-ci ildə 22,6 min 
pensiya təyinatı elektron sistem üzərindən proaktiv qaydada 
həyata keçirilib.

“Xalq qəzeti”

Danimarka və Niderland Pekin 
Qış Olimpiadasının diplomatik 

boykotuna qoşulublar  
Niderland və Danimarka hakimiyyəti Pekində keçiriləcək Qış Olim-

piya Oyunlarının “diplomatik  boykotuna” qoşulmaq qərarına gəlib.
Avropa KİV-lərinin yaydıqları məlumatlara görə, Niderland Qış Olimpiya 

Oyunlarına hökumət nümayəndə heyətini göndərməyəcək. Bunun səbəbi 
kimi Çinin xarici tamaşaçıları yarışa buraxmamaq qərarı göstərilir. Yarışda 
yalnız yerli sakinlər iştirak edə biləcəklər.

Danimarka isə öz addımını Qərbin Çin hakimiyyətini ittiham etdiyi insan 
haqları pozuntuları ilə əlaqələndirib.  Bundan əvvəl analoji qərarlar ABŞ, 
Yaponiya, Böyük Britaniya, Kanada tərəfindən qəbul edilib.

“Xalq qəzeti”

Azərbaycanlı Əməkdar artist BMT-nin 
“Leonardo Da Vinci” medalı ilə təltif olunub

Suğra Bağırzadə ixtisasca 
mühəndisdir, “Azərbaycanfilm” 
kinostudiyasında texniki şöbənin böyük 
mühəndisi vəzifəsində işləyir.

O, uşaqlıqdan 
həyatını incəsənətə 
bağlayıb. Onun ifasında 
“Cücələrim” mahnısı 
doğma Azərbaycanın 
hüdudlarından kənarda 
da tanınıb. Özünün 
aktyorluq istedadına görə 
kinoda uğurla çəkilib. 
Onun əvvəllər güllərlə 
işləmək həvəsi kimi 
başlanan xobbisi tədricən 
daha bir peşəyə keçdi. 
Təbii güllərdən  yaratdığı 
kompozisiyalar ona 
floraçı-rəssam şöhrətini 
qazandırıb.

Suğra xanım  2015-ci 
ildə türk dünyası 
mədəniyyətinə verdiyi 
töhfələrə və Azərbaycan–
Türkiyə qardaşlıq 

münasibətlərinin inkişa-
fındakı xidmətlərinə görə 
Türk Dünyası Araşdır-
maları Beynəlxalq Elmlər 
Akademiyasının “Fəxri 
doktoru” adına layiq 
görülüb. 2016-cı ildə Türk 
dünyası mədəniyyətinə 
verdiyi töhfələrə görə 
Beynəlxalq Mükafatlar 
Komitəsinin “Qızıl ulduz” 
və “Türk dünyasında ilin 
mədəniyyət adamı” mü-
kafatlarını alıb. 2016-cı 
ildə mədəniyyətə verdiyi 
böyük töhfələrə görə 
Beynəlxalq Təltiflər İttifa-
qının BMT-nin İctimai Mü-
kafatlar Şurası tərəfindən 
“Fayda, şərəf və şöhrət” 
ordeni ilə təltif edilib.

O, 2008-ci ildə 
Əməkdar artsit fəxri 

adına layiq görülüb. 
S.Bağırzadə “Yollar 
və küçələrlə” (1963), 
“Ulduz” (1964), “Alma 
almaya bənzər” (1975), 
“Şir evdən getdi” (1977), 
“Tələ” (1990), “Yuxu” 
(2001), “Güllələnmə 
təxirə salınır!” (2003), 
“Sonuncu şahid” (2004), 
“Qəmbər Hüseynli” 
(2007) filmlərində iştirak 
edib.

Bu yaxınlarda isə 
Suğra Bağırzadə BMT-nin 

İctimai Mükafatlar Şurası 
(UNCOPA) tərəfindən 
dünya mədəniyyətinə 
verdiyi töhfələrə görə 
“ Leonardo Da Vinci” me-
dalına layiq görülüb.

Suğra xanım 
Bağırzadə həm də 
“Floristika” İncəsənətə 
Dəstək İctimai Birliyinin 
yaradıcısıdır.

M.MÜKƏRRƏMOĞLU,  
“Xalq qəzeti”

İngiltərədə 6 milyon insan xəstəxanalarda 
müalicə üçün növbə gözləyir

 İngiltərədə 6 milyon insan xəstəxanalarda müalicə üçün növbə gözləyir.

AZƏRTAC xəbər verir ki, İngiltərə Milli 
Səhiyyə Xidməti xəstəxanalarda müalicə 
üçün növbə gözləyənlərin sayının ilk dəfə 6 
milyona çatdığını açıqlayıb. Mütəxəssislər 
Omikron variantının yayılmasından sonra bu 
rəqəmin daha da yüksələcəyini bildiriblər.

Professor Stiven Povis Omikronun təkcə 
xəstəxanalara qəbul edilən xəstələrin sayına 

(gündə orta hesabla 2000-ə yaxın) deyil, həm 
də kadr çatışmazlığına böyük təzyiq etdiyini 
söyləyib. Həmçinin xəstəxanalarda müalicə 
üçün gözləyənlərdə də rekord gecikmələr 
olub.

Qeyd edək ki, Britaniyada 1948-ci ildə ya-
radılan Milli Səhiyyə Sistemi (NHS) ilə ölkədə 
həkim ziyarətləri və müalicələr pulsuz həyata 
keçirilir.

Yaddaşlarda yaşayan sənətkar

Bu günlər xalqımız Nəcibə Məlikovanın 100 
illik yubileyini təntənə ilə qeyd edir. Onu xatırla-
yır, çəkildiyi filmlər təkrar-təkrar nümayiş etdirilir, 
haqqında televiziya verilişləri göstərilir. 

Nəcibə Haşım qızı Məlikovanın həyat yolu 
1921-ci ildə Bakının Buzovna kəndindən baş-
layıb. İlk təhsilini kənddə və Bakıda alıb. Evin 
sonbeşiyi olan Nəcibə Məlikovanın atası Haşım 
bəy Saqib həm şair idi, həm də Bakının ən 
məşhur tacirlərindən biri olub. Bakı şairlərinin 
əsərlərindən ibarət almanaxlarda onun da 
şeirləri dəfələrlə çap olunub, kitabları işıq üzü 
görüb. Anası Xoşsima xanım isə komsomol 
fəallarından idi. Lakin Xoşsima xanım qardaşı 
– görkəmli ictimai xadim, 1938-ci ilin yayında 
repressiya olunmuş Ruhulla Axundov tutu-
landan sonra onun da ictimai fəaliyyətinə son 
qoyuldu. Bundan sonra bütün qapılar onların 
üzünə bağlandı.

Nəcibə Məlikovanın uşaqlıqdan arzusu 
həkim olmaq idi. Məktəbi qurtarıb Tibb İnstitu-
tuna daxil olmaq, həkim işləmək istəyirdi. Lakin 
“xalq düşməni”nin bacısı qızı olduğuna görə, 
arzusu ürəyində qaldı. 

Nəcibə xanımın böyük bacısı Nuriyyə 
Məlikova nəinki Azərbaycanın, bütün Şərqin 
ilk peşəkar rəqqasələrindən biri kimi tanınırdı. 
Nəcibə Məlikova isə məcburiyyətdən həyatını 
aktrisalığa bağlamaq qərarına gəldi. 10-cu sinfi 
bitirəndən sonra sənədlərini könülsüz Teatr 
Texnikumuna verdi və Fatma Qədrinin sinfinə 
qəbul olundu. Lakin burada oxuduğu müddətdə 
sənətə bağlandı. 

Təhsilini başa vurduqdan sonra Nəcibə 
xanım öz istəyi ilə Gəncə Dövlət Dram Teatrın-
da işləməyə gedib. Burada bir neçə tamaşada 
rollar oynayıb. Sonra Bakıya qayıdıb və təzəcə 
təşkil olunmuş Azərbaycan Dövlət Teatr İnstitu-
tuna daxil olub. 1951-ci ildə ali məktəbi bitirib.
Hələ texnikumda təhsil aldığı illərdə Milli Dram 
Teatrının tamaşalarında epizodik rollar oynayan 
aktrisa 1952-ci ildən filmlərdə çəkilişlərə dəvət 
olunub.

1950-1970-ci illərin teatr repertuarında 
aktrisa klassik və çağdaş Azərbaycan drama-

turqlarının, dünya ədiblərinin dram əsərlərində, 
eyni zamanda komediyalarında səhnəyə 
çıxıb. Həmin tamaşalardan – Hüseyn Cavidin 
“Şeyx Sənan” (Xumar), “Səyavuş” (Firəngiz), 
Əbdürrəhim bəy Haqverdiyevin “Pəri cadu” (Şa-
mama cadu), Cəfər Cabbarlının “Aydın” (Böyük-
xanım), “1905-ci ildə” (Sona), “Sevil” (Edilya), 
Mirzə İbrahimovun “Həyat” (Atlas), “Kəndçi qızı” 
(Ayxanım), İlyas Əfəndiyevin “Büllur saray-
da” (Qönçə), “Qəribə oğlan” (Məlahət), Nəbi 
Xəzrinin “Əks-səda” (Zərifə), Mirzə Şəfi Vazeh 
(Zübeydə), Səməd Vurğunun “Vaqif” (Xuraman), 
Maqsud İbrahimbəyovun “Kərgədan buynuzu” 
(Diləfruz), Lope de Veqanın “Sevilya ulduzu” 
(Estrelya) və s. misal göstərmək olar.

Aktrisa kinoda da uğurlu rollar yaradıb. On-
ların arasında “Ögey ana”da Dilarə, “Aygün”də 
Aygün, “Arşın mal alan”da Cahan xala, “Əhməd 
haradadır?”da Nərgiz xala rollarının ifası aktri-
sanın yaradıcılıq nailiyyətləri kimi dəyərlidir.

Nəcibə Məlikova Gəncə Dram Teatrında 
çalışdığı müddətdə Gəncənin tanınmış adam-
larından olan Nəsrəddin adlı bir nəfərlə tanış 
olur. Nəsrəddin aktrisanı tamaşaların birində 
görür və ona heyran qalır. Hər tamaşadan sonra 
bu gözəl xanıma ətirli güllər, dadlı meyvələr 
göndərir. Gizli aşiq Nəcibə xanımın ürəyini al-
mağa çalışır və buna nail olur. Beləliklə, Nəcibə 
Məlikova Nəsrəddinlə ailə qurmağa razılıq verir.

Nəsrəddin artıq bir dəfə evli olmuşdu 
və Fuad adlı oğlu da vardı. Nəcibə xanımla 
evlilikdən isə Saqib adlı bir oğlu dünyaya gəlir. 
Nəcibə xanım hər iki uşağa ana qayğısı ilə ya-
naşır, onları bir-birindən ayırmamağa çalışır.

Deyilənə görə, “Ögey ana” filminin süjeti də 
bu ailənin həyatı ilə bilavasitə bağlı olub.

Aktrisa 10 iyun 1959-cu ildə Əməkdar artist, 
1974-cü ildə Xalq artisti fəxri adlarını alıb. 
Nəcibə xanım Məlikova 1992-ci il iyulun 27-də 
vəfat edib.

M.MÜKƏRRƏMOĞLU,  
“Xalq qəzeti”

– Hər il “İnfluenza”ya qarşı həyata 
keçirilən peyvəndləmənin bu il apa-
rılmaması və gigiyenik qaydalara 
kifayət qədər əməl edilməməsi, qapalı 
mühitlərdə olmaq həmin infeksiyala-
rın pik səviyyədə artmasına gətirib 
çıxartdı. Pasiyentlər, xüsusilə, qızdırma, 
titrətmə, boğaz, baş, əzələ ağrıları, 
quru öskürək, halsızlıq şikayətləri ilə 
müraciət edirlər. Bu, uşaqlar arasında 
hər il olduğu kimi bu il də gördüyümüz 
“İnfluenza” infeksiyalarının əlamətləridir. 
“İnfluenza” qrip adlandırılan, ortomik-
soviruslar ailəsinə aid, A, B, C tipləri 
olan virus mənşəli tənəffüs yolları 
infeksiyasıdır. Antigen quruluşuna 
görə fərqli tipləri var. Pandemiyala-
ra da səbəb olur. Həmin infeksiya 
səbəbindən xəstələrin bizə müraciəti, 
yüksək hərarət, temperaturun 39 – 40 
dərəcəyə kimi artması, şiddətli titrətmə, 
quru öskürək, boğaz ağrıları şəklində 
başlayır. Həmin əlamətlər virusun 
yayılmasına görə deyil, tənəffüs sistemi 
epitelisindən ifraz olunan sitokinlərlə 
əlaqədardır. “İnfluenza” infeksiyaları 
uşaqlarda inağ, bronxiolit, pnevmoniya-
ya səbəb ola bilir. Bəzi xəstələrdə 2 – 4 
gündə əlamətlər biruzə verdiyi halda, 
immun defisitləri, yanaşı xəstəlikləri 
olan uşaqlar arasında öskürək, kiçik 
hava yollarının tıxanıqlığı həftələrlə 
davam edə bilir. Fəsadları bakterial 
tənəffüs yolları infeksiyaları, kəskin 
hemorragik pnevmoniyalar, miokardit, 
perikardit, ensefalit, aseptik meningitlər, 
Guillain Barre sindromu, miozitlər, 
toksik şok sindromu şəklində, bəzən də 
Reyo sindromu şəklində özünü büruzə 
verə bilir. Nazofarinqsdən (gəniz, udla-
ğın başlanğıcı) nümunə götürülməklə, 
xəstəliyin ilk 24 saatda laborator diaq-
nostikası mümkündür.

N.Sədiyeva diaqnoza uyğun 
müalicənin iki üsulla aparıldığını bildirib:

– Diaqnoz təsdiqləndikdən sonra 
“İnfluenza” A və B olmasından asılı ola-
raq xəstələrə həm simptomatik, həm də 
etiotrop müalicələr təyin olunur. Düzgün 
müalicə aparıldıqda ilk 48 saat ərzində 
simptomlar aradan qalxmağa başlayır. 
Burada xüsusilə, diqqətli olacağımız 
bir məqam uşaqların yetərli miqdarda 

maye tələbatının ödənilməsidir. Qız-
dırma uşaqlar üçün çox həyəcanverici 
bir əlamət olduğundan, onun əleyhinə 
hansı preparatlardan istifadə edilməsinə 
ailələr, xüsusilə, diqqətli yanaşmalıdır-
lar. Belə ki, uşaqlar, xüsusilə bir yaşa 
qədər körpələr arasında hər hansı bir 
səbəbdən qızdırma halı müşahidə 
edilən zaman uşaq pediatr tərəfindən 
müayinə edilməlidir. Xüsusilə, son 
günlər bizə müraciət edən xəstələr 
arasında qızdırmanın ishal və qusma ilə 
müşayiət olunduğu xəstələrin sayı çox 
artmaqdadır. Bu səbəbdən qızdırmanı 
ishal və ya qusma müşayiət edirsə, 
nəzərə almaq lazımdır ki, qızdırma, 
bədəndən maye və elektrolit itkisini artı-
rır. Nəticədə uşaqlar riskli duruma düşə 
bilərlər. Ona görə maye tələbatının 
ödənilməsinə ailələr xüsusilə diqqətli 
olmalıdırlar.

Mütəxəssis bildirib ki, uşağın 
yüksək hərarəti varsa, ilk növbədə, 
fiziki üsullarla temperaturu salmağa 
çalışmalı, qızdırmalı uşağın titrətməsini 
görüb daha qalın geyindirməməli, spirtli, 
sirkəli məhlullarla qızdırmanı salmağa 
çalışmaq lazımdır. Xüsusilə, 6 ay – 6 
yaş arası uşaqlarda qızdırma fonunda 
febril qıcolmaların ola biləcəyini nəzərə 

alaraq kiçik yaşlı uşaqlar hərarətli 
hallarda uşaq həkimi tərəfindən 
nəzarətdə olmalıdır: “Bu vəziyyətlərdə 
olan uşaqlar ailə üzvlərinin ümidinə 
qalmamalı, fon xəstəlikləri olan uşaq-
larda daha ağır fəsadların qarşısının 
alınması üçün həkim müayinəsinin 
aparılması və laborator üsullarla diaq-
nozun təsdiqlənməsi, COVID, yoxsa, 
qrip hallarının diferensiasiya edilməsi 
vacibdir. Qızdırma yuxarı tənəffüs yol-
ları infeksiyaları, yəni tonzillofaringitlər, 
influenza, soyuqdəymə, badamcıqların 
iltihabı, qulaq infeksiyaları, həmçinin 

həzm sistemi xəstəlikləri, sidikçıxarıcı 
yolların infeksiyaları kimi səbəblərlə 
əlaqədar ola bildiyi üçün abses, endo-
kardit, pnevmoniya kimi fəsadların qar-
şısının alınması üçün vaxtında pediatr 
müayinəsi, düzgün diaqnozun qoyulub 
müalicənin başlanması tövsiyə olunur.

“İnfluenza” infeksiyalarında, 
xüsusilə, müalicə zamanı virus 
təsdiqləndikdən sonra virus əleyhinə 
preparatlar yaşdan asılı olaraq təyin 
edilir. Simptomların müşahidə edildiyi 
andan etibarən ilk 48 saat ərzində virus 
əleyhinə dərmanlar, yetərli miqdarda 
maye və iltihab əleyhinə preparatlar 
təyin olunur. Reye sindromunun qarşısı-
nı almaq məqsədilə, xüsusilə salisilatlar 

təyin olunmamalıdır. “İnfluenza”nın 
vaksinasiyasına gəldikdə isə inaktiv və 
canlı peyvəndlər var. Peyvənd, xüsusilə 
xroniki ağciyər xəstəliyi, revmatik 
kardit, diabet kimi riskli xəstəlikləri 
olan xəstələrə təyin olunur. 6 ay – 18 
yaş arası bütün uşaqlara, 6 aya qədər 
uşaqları olan ailələrə və uşaq baxıcı-
larına illik qrip peyvəndi tövsiyə edilir. 
Birincili immunizasiya zamanı 9 yaşa 
qədər uşaqlara ən az bir ay fasilə ilə iki 
doza peyvənd aparılır. 6 – 36 ay arasın-
da 0,25 millilitr, 3 – 8 yaş arasında 0,5 
millilitr istifadə olunur. Qrip peyvəndinin 

intronozal verilən canlı peyvəndi də var. 
Həmin peyvənd, iki yaşadək və astmalı, 
2 – 4 yaşlı uşaqlara tövsiyə olunmur. 
İnfluenza A-nın profilaktikası üçün virus 
əleyhinə preparatlar yüksək riskli hallar-
da on gün müddətinə təyin olunur”.

Valideynlərin bugünlərdə daha 
diqqətli olmaları, uşaqlarında hər hansı 
dəyişiklik hiss edən kimi sahə və ya ailə 
həkiminə bu barədə məlumat vermələri 
tövsiyə olunur. Çünki müalicə nə qədər 
erkən başlasa, nəticə də o qədər 
tez əldə edilər və uşaqlar xəstəliyin 
fəsadlaşmasından uzaq olarlar. 

Zərifə BƏŞİRQIZI,  
“Xalq qəzeti”

“İki il ərzində COVID –19 pandemiyası şəraitində mövsümi 
qripə yoluxma halları əhəmiyyətli dərəcədə azalmışdı. Gigiyenik 
qaydalara daha çox əməl olunması, maskalardan istifadə edilməsi, 
sosial məsafə prinsiplərinə riayət olunması və gigiyenik həssaslığın 
artması nəticəsində digər virus infeksiyalarına, xüsusilə də 
qripə daha az rast gəlirdik. Təəssüflə deməliyəm ki, iki il ərzində 
biz koronavirus infeksiyasına diqqətimizi yönəltdiyimiz halda, 
son aylarda qrip infeksiyasını, xüsusilə də “İnfluenza” A və B 
infeksiyalarını, demək olar ki, unutduq”. Bu fikirləri Azərbaycan Tibb 
Universitetinin I uşaq xəstəlikləri kafedrasının dosenti, pediatr Nigar 
Sədiyeva bildirib. O sözünə davam edərək deyib:

NƏCIBƏ MƏLIKOVA – 100

Elə bil, rollarında da özünü, 
taleyini oynayırdı. Gərgin işləyirdi. 
Teatrda da, kinoda da ona çox vaxt 
baş rollar həvalə olunurdu. Nəcibə 
Məlikova müxtəlif xarakterli rollar 
oynayırdı. Gözəlliyi, istedı ilə seçilən 
aktrisa tamaşalarda, filmlərdə elə 
rolları ifa edib ki, onlar mənəvi 
dünyamızın ayrılmaz hissəsinə 
çevrilib.

“İnfluenza” virus mənşəli 
tənəffüs yolları infeksiyasıdır

COVID-19 infeksiyasına  
710 yoluxma faktı qeydə alınıb
Azərbaycanda yeni növ 

koronavirus (COVID-19) 
infeksiyasına son sutkada 710 
yoluxma faktı qeydə alınıb, 260 
nəfər müalicə olunaraq sağalıb.

Nazirlər Kabineti yanında Ope-
rativ Qərargahdan verilən məlumata 
görə, analiz nümunələri müsbət 
çıxan 13 nəfər vəfat edib.

İndiyədək ölkədə, ümumilikdə, 
624 min 918 nəfərin koronavirus 
infeksiyasına yoluxması faktı müəyyən edilib, onlardan 608 min 145 nəfər 
müalicə olunaraq sağalıb, 8 min 510 nəfər vəfat edib. Aktiv xəstə sayı 8 min 
263 nəfərdir.

Son sutkada yeni yoluxma hallarının müəyyənləşdirilməsi ilə əlaqədar 10 
min 150, bu günə qədər isə ümumilikdə 5 milyon 997 min 160 test icra olunub.

“Xalq qəzeti”

Keçən il sosial müavinət 
və təqaüd ödənilən 

